
 

 enformaziuns y termins 

Oraziun da Taizé: la proscima oraziun de Taizé ven tignida en vendres ai 20 de iuli 
ales 20:00 tla capela a Oies. Al se trata de en n’ora olá ch’al ven perié, medité y cianté 
en forma de Taizé. Düc é der bel enviés a tó pert. 

Esposiziun: le Museum Ladin Ciastel de Tor envieia ala daurida dla esposiziun 
„Zacan y Incö – Jí a scora tles valades ladines“ en vendres ai 20 de iuli ales 18:00 tal 
Museum Ladin a San Martin. La mostra é gnüda organisada en gaujiun dai 70 agn da 
canche al é gnü motü sö le sistem formatif paritetich ladin te Gherdena y tla Val Badia. 
Cösta mostra particolara en colaboraziun cun le Departimënt Scora y Cultura Ladina 
dla Provinzia de Balsan spliga la origina, le svilup y les particolarités dla scora 
plurilinguistica. La mostra resta daverta tai orars de daurida dal Museum Ladin. 
 

Döt le bun a: Iachin Ellecosta, Falzes * 21.07.1933 
Mattio Ellemunter, Sexten * 21.07.1934 
Maria Madalena Erardi Daverda, Al Plan  * 21.07.1934 
Maria Magdalena Burchia, San Laronz  * 21.07.1935 
Tone Frontull * 21.07.1943 

 y a düc chi co á santennom y complesc i agn cöst’edema 

Impressum: Ploania d’La Pli; redaziun Franz Rigo y Edith Willeit  
Comunicaziuns cina le dedemesaledema sera a Franz Rigo: ℡ 0474 500978 o  ploania@gmx.net 
Download plata: www.unitepastorala.org 

 

 
Plata dla Ploania 

La Pli de Mareo 
Santa Maria dal Bun Consei 
 

 Ploan: Signor Heinrich Perathoner Calogna Al Plan: 0474 501006 
E-mail: ploania@gmx.net Radio de Ploania:   93,00 MhZ www.unitepastorala.org 

Ann B 15.07.2018 - 15. domegna ia por l’ann n. 33 

Le Pere de nosc Signur Gejú Crist 
ilomineii i edli de nosc cör, ch’i capiunse, 
a ci speranza ch’i sun cherdés. Alleluia. 

 Am 7, 12–15  |  Ef 1, 3–14  |  Mc 6, 7–13 

 Dal Vangelo do San Merch:  

Te chel tomp 7á Gejú cherdé i dodesc y i á mené fora dui a dui. Al ti á dé la potesté 
de paré fora i spiric impurs, 8y ti á racomané de ne se tó, ater co na maza, nia 
con ei sön tru, degün pan, degüna tascia de proviant, degün scioldi tla centöna, 
9degüna secunda ciameja y tai pîsc ma sandai. 10Y al ti á dit: Restede te che 
ciasa, olach’i storjeis pro, cina ch’i jeis demez da chel post. 11Sc’i ne gneis endere 
nia tuc sö te n post, y an n’ô nia ves ascuté, spo jide ennant y scassede jö le stöp 
da üsc pîsc, por testemonianza cuntra d’ei. 

Oraziun dal de 

 

Periun! Dio, tö es nosc fin, tö i mostres 
la löm dla verité a chi co s’enrabesc y te 
i condüjes endô söl der tru: dái a düc chi 
che s’arata cristians la forza de evité ci 
co é contrar a cösc ennom y de fá ci che 
corespogn ala fede. Do cösc te periunse 
por nosc Signur Gejú Crist, to Fi, co é 
Dio y vir y regneia con te tl'unité dal 
Spirit Sant por düc i secui dai secui. – 
Amen. 

(Lezionar B) 

 Letöres dla 16. domegna ia por l’ann: 
 Ier 23, 1–6  |  Ef 2, 13–18  |  Mc 6, 30–34 



 

Edema liturgica dai 15.07. ai 22.07.2018 

DOM 15. 15. domegna ia por l’ann Bonaventura, Bernhard 

08:30 gran messa por döta la ploania, benedisciun dal tomp 
                                                         oferta por i debojügns dla ploania 

10 y 18 s.m. a Al Plan 

Lön 16. memoria de Santa Maria dal Carmel, Carmela, Carmen, Elvira 

07:30 s.m. a Al Plan 

Ded 17. Alejio, Charlotte, Hedwig 

07:30 s.m. por la pesc 
s.m. de ringraziamont en onú de Sant’Ojep laorante 
s.m. por les Püres Armes 

Dem 18. Arnold, Friedrich 

18:00 s.m. a Al Plan 

Jöb 19. Bernulf, Rufina, Marina 

19:30 s.m. por † Heinrich Erlacher, Tomele 
s.m. por † Maria Ellecosta Brunner, Lüchesc/Valdaora 

s.m. por † Josef Kosta, Framacia 

Ven 20. Margareta, Apolinar, Bernhard, Aaron 

07:10 s.m. a Al Plan 

Sab 21. Sabeda de Santa Maria | Laurentius da Brindisi, Daniel 

07:30 s.m. por † Anastasia Terza, d’André 
s.m. por vis y †† Erlacher, Cargá 
s.m. por † Franz Comploi, de Clara 

18:00 s.m. prefestia a Al Plan 

DOM 22. 16. domegna ia por l’ann 
de Sant’Anna, de San Cristofe 

Maria Magdalena, Verena, 
Eberhard 

08:30 gran messa en onú de Sant’Anna por les omes y fomenes y 
por döta la ploania, benedisciun dal tomp  
                                                                     oferta de San Cristofe 

10 y 18 s.m. a Al Plan 
 

ampola: por fam. Tone y Clara Frontull, Mareo 
 

ministronc:  da doman y domegna: Eliane Pedevilla y Fabian Winkler 
 da sera y domegna: Alexander Comploi y Daniele Ellemunter 

 

  i recordun: Sr. Emma, Vitoria Pedevilla, Gorizia + 18.07.2009 
Alessia Ritsch + 21.07.2017 

 Destinaziun: le monn (Mc 6, 7–13) 

I ponsi do I preii ensciö 

Le discepul de Gejú porta 
ennant söa misciun. 
Desco el, él cherdé a costruí 
le Regn con parores y con 
operes co desmostra l’amur 
gran y misericordius de 
Chelbeldio.  
Düc sunse menés a 
encündé le Vangelo, mo nia 
ma con parores, ince con 
aziuns concretes de ciarité y 
de festidi por chi co patesc. 

Tö, o Gejú, n’ôs nia te tigní ma por te la 
compagnia y l’afet de tü amisc. Te ne i as nia cherí 
fora por te lascé sochedí y gnanca por ti dé onú y 
richezes. Te i as mené fora por le monn, püri 
danter püri, por ch’ai cuntass ennant la gran 
fortüna de t’avei conesciü, por ti encündé a dötes 
les porsones ch’ai encunta sön so iade che tö es 
gnü por s’orei bun y por se salvé. Cösc iade, co á 
motü man dan da secui, va ennant ince 
aldédancö. Atló sunse, Signur, i ô jí mio to’ de tru: 
ménemo fora ince me a ester discepul y testimone 
de to Vangelo. 

 

 

 
 
 
 
 
 
 
 

Oraziun 

Signur, 
deidemo da slarié fora i rais de töa forza. 
Fá jí porsora te mia anima 
töa gloria, to Spirit y töa vita.  
Emplesc fora döt mio ester 
tan dassenn che mia vita deventes 
na reflesciun de töa vita. 
Lomina tres me 
y sideste te me 
alado che vignönn ch’i encunti 
sonti töa presenza te me. 
Fámo desmoncé mio “iu”,  
i ó ma ciaré sö da te, Gejú. 
 
John Henry Newman (1801-1890) 

 

 

Mi bogn amisc jogn, 
Gejú Crist ves á creta. 

Al ves confida cinamai söa misciun: 
Jide, fajede fora de düc i popui sü discepui. 

Papa Francesco 


